
શ્રીસ્કન્દષટ્કમ્

ૐ શ્રીગણેશાય નમઃ ।
ષણ્મુખં પાર્વતીપુત્રં ક્રૌઞ્ચશૈલવિમર્દનમ્ ।
દેવસેનાપતિં  દેવં સ્કન્દં વન્દે શિવાત્મજમ્ ॥ ૧॥
તારકાસુરહન્તારં મયૂરાસનસંસ્થિતમ્ ।
શક્તિપાણિં  ચ દેવેશં સ્કન્દં વન્દે શિવાત્મજમ્ ॥ ૨॥
વિશ્વેશ્વરપ્રિયં દેવં વિશ્વેશ્વરતનૂદ્ભવમ્ ।
કામુકં કામદં કાન્તં સ્કન્દં વન્દે શિવાત્મજમ્ ॥ ૩॥
કુમારં મુનિશાર્દૂલમાનસાનન્દગોચરમ્ ।
વલ્લીકાન્તં જગદ્યોનિં  સ્કન્દં વન્દે શિવાત્મજમ્ ॥ ૪॥
પ્રલયસ્થિતિકર્તારં આદિકર્તારમીશ્વરમ્ ।
ભક્તપ્રિયં મદોન્મત્તં સ્કન્દં વન્દે શિવાત્મજમ્ ॥ ૫॥
વિશાખં સર્વભૂતાનાં સ્વામિનં કૃત્તિકાસુતમ્  ।
સદાબલં જટાધારં સ્કન્દં વન્દે શિવાત્મજમ્ ॥ ૬॥
સ્કન્દષટ્કં સ્તોત્રમિદં યઃ પઠેત્ શ‍ૃણુયાન્નરઃ ।
વાઞ્છિતાન્ લભતે સદ્યશ્ચાન્તે સ્કન્દપુરં વ્રજેત્ ॥ ૭॥
ઇતિ શ્રીસ્કન્દષટ્કં સમ્પૂર્ણમ્ ॥

